
Perqué la colór di-z-ouèi di min-noù tsandze 

aprì qué son nisà ? 

Lé cellule piméntoye - sénó melanociti - dé l’iride doun-non la 
color di-z-ouèi. Heutte cellule fan in pimèn maròn tsardzà qué sé 
mande mélanina. Y ét lo mimo pimèn qué doun-ne la color a la pi 
é a touit lé pèi dou cors. 
Can y ét in mouì dé melanociti l’iride y ét gris-pers, qué y ét la 
color dé l’iride trasparèn. 
Na pilin-na prin-ma dé melanociti fèi vignìn na color dzona. Sé sé 
méhque avó lo pers, n’en totte lé déférenhe : dou ver ou noua-
zet. 
Can nison, lé min-noù y an sovèn lé-z-ouèi pers, perqué lo lor 
iride y a pocco lé melanociti. Ou lon alé, lé melanociti fan lé lor 
pimèn é l’iride tsandze color. 
Acàn té nit y ét molèn deure quinta y é pe la color di-z-ouèi. Sé lo 
min-noù y a lé-z-ouèi teup, y ét len qué sobrisson parìn ; ma sé 
son quier, int’i primìn més poulon vignìn pieu teup. La color tsan-
dze pomì aprì lé seus més ou l’an, co sé cohque tsandzémèn sob-
bron int’i primìn do an. 

